
Արդարադատության                                                                                                                            ՆԱԽԱԳԻԾ
Նախարարություն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՈՍՏԻԿԱՆՈՒԹՅՈՒՆՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Ոստիկանությունում ծառայության մասին» 2002 թվականի հուլիսի 3-ի թիվ ՀՕ-401-Ն օրենքի (այսուհետ՝ Օրենք) 4-րդ հոդվածի՝

1) 1-ին մասի 4-րդ կետում «հատկապես կարևոր գործերով ավագ օպերլիազոր,» բառերից հետո լրացնել հետևյալ բովանդակությամբ նոր պարբերություն.

 «-ավագ պարեկ,»
2) 1-ին մասի 4-րդ կետում «ավագ օպերլիազոր» բառերից հետո լրացնել հետևյալ բովանդակությամբ նոր պարբերություն.

«-պարեկ,» :

 3) 1-ին մասի 5-րդ կետում «պաշտոններ՝» բառից հետո  լրացնել հետևյալ բովանդակությամբ նոր պարբերություն.

«-կրտսեր պարեկ,»։
Հոդված 2. Օրենքի 11-րդ հոդվածի 1-ին մասում ՝

1) «30» թիվը փոխարինել «35» թվով,

2) «տարեկան» բառից հետո լրացնել «, իսկ ոստիկանության պարեկային ծառայության՝ 20-ից մինչև 35 տարեկան» բառերը։

Հոդված 3. Օրենքի 14-րդ հոդվածի՝

1) 6-րդ մասում «պաշտոններում» բառից հետո լրացնել «՝ բացառությամբ պարեկի և ավագ պարեկի պաշտոնների,» բառերը։
2) հոդվածը լրացնել հետևյալ բովանդակությամբ նոր 6.1-րդ մասով.

«6.1. Ոստիկանության պարեկային ծառայություն իրականացնող ստորաբաժանումում ծառայության (բացառությամբ հետաքննության մարմնի լիազորություններ իրականացնող ծառայողների) կարող են նշանակվել միայն ոստիկանության ուսումնական հաստատությունում պարեկի նախնական մասնագիտական կրթություն ստացած անձինք։ Ոստիկանության այլ ստորաբաժանումների ծառայողների նշանակումը պարեկային ծառայություն իրականացնող ստորաբաժանման կազմում (բացառությամբ վերջինիս կազմում հետաքննության մարմնի լիազորություններ իրականացնող ծառայողների) կարող է կատարվել բացառապես ոստիկանության ուսումնական հաստատությունում վերապատրաստման դասընթացը հաջողությամբ ավարտելուց հետո:»
Հոդված 4. Օրենքի 16-րդ հոդվածը լրացնել հետևյալ բովանդակությամբ 1.1-րդ կետով.
«1.1.) Մինչև ոստիկանության պարեկային ծառայություն իրականացնող ստորաբաժանման կազմում նշանակվելը (բացառությամբ հետաքննության մարմնի լիազորություններ իրականացնող ծառայողների) ոստիկանության ծառայողները ենթակա են պարտադիր վերապատրաստման։»։
Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«ՈՍՏԻԿԱՆՈՒԹՅԱՆ ՄԱՍԻՆ» ՕՐԵՆՔՈՒՄ
ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Ոստիկանության մասին» 2001 թվականի ապրիլի 16-ի թիվ ՀՕ-177 օրենքի (այսուհետ՝ Օրենքի) 2-րդ հոդվածի 1-ին մասը լրացնել հետևյալ բովանդակությամբ 4.1-րդ կետով.
         «4.1.) ճանապարհային երթևեկության անվտանգությունը.»
Հոդված 2. Օրենքի 11-րդ հոդվածի 1-ին մասի 7-րդ կետը լրացնել հետևյալ բովանդակությամբ ե) ենթակետով.

«ե) քրեական վարույթն իրականացնող մարմիններին՝ քննչական և դատավարական գործողությունների կատարման ընթացքում»։
Հոդված 3. Օրենքի 12-րդ հոդվածի 3-րդ մասում «պարեկապահակետային ծառայության կանոնագիրքը» բառերից հետո լրացնել «և պարեկային ծառայության կանոնագիրքը» բառերը:
Հոդված 4. Սույն օրենքի 3-րդ հոդվածով նախատեսված պարեկային ծառայության կանոնագիրքը Կառավարության կողմից հաստատվում է սույն օրենքի ուժի մեջ մտնելու օրվանից եռամսյա ժամկետում:
Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
